
ABUZTUAK 14, astelehena
Umeen eguna

11:30-13:00 Mallabiko trikitilariak kaleak girotzen 

12:00-14:00 /16:00-18:00 Umeentzako haur 
parkea herriko frontoian eta parkean 

18:00 Apar festa parkean 

19:00 Txupinazoa, Aitor Elordiren eskutik

19:00-21:00 Erraldoi eta buruhandien kalejira 
Ondalan konpartsaren eskutik 

19:30 Txokolatada plazan 

21:30 Pilota partiduak Mallabia I Kirol Etxean
Exposito-Arbizu // Mata-Erostarbe Elordi-Rezusta // 
Altuna III-Tolosa
* PILOTA PARTIDURAKO SARRERAK
Sarrerak abuztuaren 1etik 11ra salgai udaletxean
-Mallabiko langabe, ikasle, jubilatu eta pentsiodunentzat 
12 €, justifikazio txartela erakutsita.
-Gainerako mallabitarrentzat 18 €.
-Partidu egunean leihatila 21:00etan zabalduko da eta 
sarrerek prezio bakarra izango dute, 25 €

23:00 Erromeria Laiotz taldeagaz, parkean

ABUZTUAK 15, martitzena
Andra Mari eguna

11:00 Meza Jasokunde parrokian 

12:30 Mallabiko dantzariak herriko frontoian 

13:00-15:00 Erromeria ibiltaria EinGO taldeagaz

17:00 Tute txapelketa Kontzejuzarrean
*Izen-ematea: 10 euro bikoteko Sariak: 1. saria 120€ eta 
garaikurra 2. saria 100€ 3. saria 80€ 4. saria 60€

17:00 Mallabiko GIZONEZKOEN XXXIII. eta 
EMAKUMEZKOEN III. HARRI-JASOTZE SARIA Harri 
Txikia herriko frontoian
GIZONEZKOAK  
100 kiloko zilindro zaharra /100 kiloko bola 
EMAKUMEZKOAK  
62,5 kiloko zilindro zaharra / 62,5 kiloko bola 
PARTE-HARTZAILEAK: 
Claudio Iriondo (Irun), Paulo Azpiazu (Osintxu), Mikel 
Lopetegi “Urra” (Zarautz), Iraitz Arruti (Zarautz), Eneko 
Bilbao (Kortezubi), Jon Gisasola “Zelai V.a” (Mallabia), 
Petre Bulgarea (Palacios de Goda), Enrique Largo 
(Madril), Patricia Martin (El Ferrol) Karmele Gisasola 
“Zelai III.a” (Mallabia), Ainitze Zumeta (Zarautz), Lierni 
Osa (Zarautz).
SARIAK: 1. 900 € + GARAIKURRA eta TXAPELA, 2. 750 € 
eta GARAIKURRA, 3. 600 € eta GARAIKURRA 4. 500 €
Gainerako parte hartzaileentzat 300 €-ko dieta. Dagoen 
marka hausten duenari, 200 €.
Sari hauek atxikipen fiskala izango dute

19:00 ‘Infoncundibles’ kale antzerkia parkean, euria 
bada CIP-eko futbito zelaian

22:30 Eñaut Elorrieta parkean, euria bada herriko 
frontoian

ABUZTUAK 16, eguaztena
San Roke eguna

12:00 Meza Jasokunde parrokian 

11:00-14:00 PAELLA eta MARMITAKO lehiaketak. 
Izen-ematea 11:30ean
*XXII. PAELLA LEHIAKETA eta X. MARMITAKO LEHIAKETA 
OINARRIAK:
Ez dago paella edo marmitakoa egiteko derrigorrezko 
osagairik. Marmitakoa 13:00etarako aurkeztu behar da 
eta paella 13:30erako, epaimahaiak dastatu eta sariak 
banatzeko. Talde bakoitzak bere sua ekarri beharko du, 
butanoa edo barbakoa, baina ezin da sua lurrean egin. 
Lehiaketa herriko plazan egingo da. Bazkarirako plater, 
edalontzi eta mahai-tresnak parte hartzaileek ekarri 
beharko dituzte
SARIAK: MARMITAKOA: 1.saria 110 € 2. saria 55 € 
PAELLA: 1.saria 110 € 2. saria 55 €

14:00 Paella eta marmitako lehiaketako sari 
banaketa

14:15 Jubilatuen bazkaria Kontzejuzarrean 

16:00 Iñaki Basabe jubilatuentzat Kontzejuzarrean 

17:30 Kuadrillen arteko jolasak
Saria: pintxotarako 20 txartel

20:00 Mallabitar guztientzat txerri errea (2 pintxo, 
euro 1) eta sagardoa doan parkean 

20:30 Erromeria Luhartz taldeagaz parkean

MALLABIA • IGOR GALARZA

Aitor Elordi pilotariak botako du 
Andra Mari jaietako txupina. Par-
tiduz jositako udan, mallabitarren 
aurrean jokatzeko aukera ere izan-
go du, txupina bota osteko pilotari 
profesionalen jaialdian.
 
Lehenago ere egonda zaude udale-
txeko balkoian.
Bai. Oker ez banabil, orain dela 
zazpi urte ere bota nuen txupina, 
pilotari profesional lez egin nuen 
debuteko urtean. Daramadan 
urtearen ondoren, ilusio handia 
egiten dit txupina botatzeak.
Sanferminetan Labrit pilotalekuko 
zaleak kantuan hasi zitzaizkizun.
Ikaragarria izan zen. Ez nuen 
inondik ere espero eta une ho-
rrek barruak irauli zizkidan. Iaz 
Zabaletari abestu zioten, baina ez 
zitzaidan okurritu ere egin nigaz 
berdin jokatuko zutenik. Partidua 
irabazi ostean Labrit osoa horrela 
ikusita, oilo-ipurdia ere ipini zitzai-
dan. Gainera, denok dakigu zelan 
egoten den Labrit sanferminetan, 
goraino beterik.
Ibilbide profesionalean burugogorra 
izateari aitortza lez ere hartzen ditu-
zu txupinarena eta Labritekoa?
Momentu gatxetan burugogorra 
izateak eraman nau gaur egun 
bizitzen nabilen egoerara. Emai-
tzek laguntzen dutenean berdin 
lan eginez, eta lan eginda emai-
tzak ailegatzen ez baziren ere, 
lanean jarraituz.
Jubiletxera etorri gara elkarrizketa 
egitera, eta bidean herritar guztiak 
agurtu dituzu. Zelan bizi dituzu ho-
rrelako momentuak?

Gustura bizi ditut. Egunerokoan 
ez dut herritar guztiekin egoteko 
astirik. Buruz burukoa jokatu 
nuenetik ez dut izan, adibidez, 
Jubiletxera etortzeko aukera-
rik. Normala da ordutik ikusi 
ez nauen jendeagaz partiduak 
gogoratzea, eta momentu politak 
dira horiek.
Zer dira andramariak zuretzat?
Herriko jairik garrantzitsuenak 
dira. Urriko jaiak ere baditugu, 
baina beharbada gazteei begira 
egiten diren jaiak dira horiek. 
Abuztuan denok parte hartzen 
dugu, zahar, gazte eta heldu. De-
nontzat dira bereziak.
Izaten duzu festarako aukerarik?
Udan ez dut izaten nire lagunek 

izaten duten aukera berdina pa-
rranda egiteko. Esaterako, uztai-
laren 21etik 31ra zazpi partidu 
ditut programatuta. Baina azken 
urteetan ahalegindu gara andra-
marietan giroa ipintzen eta urriko 
jaietan egoten den gazte giroa 
abuztura ekartzen.
Zer duzu gustukoen jaietan?
Paella eguna azpimarratuko nuke. 
Kuadrillan batzeaz gainera, nagu-
siagoekin batzeko eta elkarregaz 
bazkaltzeko aukera polita da.
Badakizu balkoian zer esan?
Momentuan etortzen zaidana 
esango dut eta kito. Gainera, 
19:00etan da txupinazoa, eta segi-
tuan jaitsi beharko naiz frontoira, 
partidurako takoak ipintzera.

"Daramadan urtearen ondoren, 
ilusioa egiten dit txupina botatzeak"

Aitor Elordi, Mallabiko udaletxeko balkoian.

Aitor Elordi pilotariak botako du Andra Mari jaietako txupina; 27 urteko mallabitarrak 
Binakako eta Buruz Buruko Txapelketa nagusiak irabazi ditu aurten


